
apeqquteqgarsimavutit:

1) Naalakkersuisut tigussaasunik Aatsitassanut inatsimmut allannguutissanik
siunnersuuteqalersaarpat, taakkunanilu ilaatinneqassalluni uranimik aats-
itassanillu  allanik  ginngornernik  ulorianartunik  akulinnik  aats-
itassarsiorsinnaanerit taamaallaat akuerineqassasut saniatigooralugu pis-
sarsiatut?

UKA13-imi ogaluuserisassag 106-itut ogaluuserisassanngoriugu ”attueqqusinngiliu-
innarnerup” atorunnaarsinnissaanut tunngatillugu aalajangiussassatut siunnersuummi
takuneqarsinnaasutut Kalaallit Nunaanni Aatsitassat pillugit Siunnersuisooqatigiinnit
innersuussutip aamma Naalakkersuisut naalagaaffiullu akornanni isumaqatigiissutip ki-
ngornatigut aatsitassarsiornermut akuersissutinut naliginnaasumik piumasaqgaatinut
"attueqqusinngilluinnarneq” ilanngunnegarpogq. “Attueqqusinngilluinnarneq” tassaa-
voq aalajangiussineq, piiaanermiliu suliap aallartisarnissaanut uranimik piiaaneq anner-
tunerpaaffigalugu tunngavigisaaliuni uranimik aatsitassarsiorfiusunut akuersissutit
nalunaarutiginissaannut itigartitsisinnaassutsiminnik Naalakkersuisut attassiinnarnis-
sartik nangeqgqinniarpaat.

Taamaattumik taamaalilluni uranimik imaluunniit radiop ginngornilinnik aatsitassanik
allanik saniatigooralugit pissarsiatut taamaallaat piiaasoqarnissap inerteqqutaanngin-
neranik allassimasoqaleriuni Aatsitassanut inatsisip allanngortinnissaanik imaluunniit
iluarsartuunnissaannik pisariaqartitsinermik Naalakkersuisut takusaganngillat.

2) Naalakkersuisut siusinnerusukkut nalunaarutigisartik uppernar-
sarsinnaavaat, aatsitassarsiornermi saniatigooralugu pissarsiaq piffissap
ingerlanerani  aatsitassarsiornermi  pingaarnertut  tunisassiarineqal-
ersinnaammat?

Aatsitassanut allanut pegatigitillugu urani piiaarneqarpat tunisassiaq sorleq pin-
gaarnertut aamma saniatigooralugu tunisassiaaneranut niuernermi akiusutut aamma
aatsitassap piiarnegartup sananegaataatut ittut pingaaruteqartuusinnaapput. Taa-
maattumik piffissap ingerlanerani sorliup pingaarnerullunilu saniatigooralugu tunisassi-
aanerata akornanni nikeriartogarsinnaanissaa aalajangiunneqarsinnaanngilag. Taman-

na § 37-mut apeqqutilliissutini nr. 118-imi Naalakkersuisut erseqginnerusumik nas-
suiaateqgarfigaat.

3) Apeqqutaasup aappaa akuersaarneqarpat, taava aatsitassarsiorfiit urani-
mik saniatigooralugu pissarsiffiusut uranisiorfinngortulli Naalakkersuisunit
matuneqassappat?

Aalajangiussisogaraangat Naalakkersuisut pisortani oqartussaasutut annertogatigiimmik
sammisatigullu tunngaveqgartumik iliuuseqartartussaavoq. Piffissap ingerlanerani aatsi-
tassarsiorfimmi sorliup pingaarnertut aamma saniatigooralugu tunisassiarineqartuni ni-
keriartoqassappat aatsitassarsiorfiup aatsitassanut inatsit naapertorlugu piumasagaa-
taasunik naapertuutsitsiuarneratigut Naalakkersuisut aatsitassarsiorfimmik matusinissaq
pillugu aalajangiussagarsinnaanngillat.

4) Sillimaniarnermut, peqqissusermut avatangiisinullu tunngatillugit malitta-
risassat sutigut assigiinngissuseqarpat uran saniatigooralugu pissarsiari-
neqarpat imaluunniit uranisiortogarpat? Malittarisassat assigiiginnanngil-
lat aamma peqqinnissamut avatangiisinullu ulorianaateqarsinnaanerat as-
sigiiginnanngillat?

Malittarisassat assigiiginnarneri uppernarsarnegarsinnaavoq.

Inussiarnersumik inuullu

agqusillunga

